
Annotatsiya. Mazkur maqolada oʻzbek yuridik terminologiyasida polisemiya va antonimiya hodisalarining 
shakllanishi, rivojlanishi hamda amaliy qoʻllanish xususiyatlari atro�licha tahlil qilingan. Yuridik terminlarning 
koʻp maʼnoliligi, ularning semantik tarkibi, mazmuniy munosabatlari va huquqiy matnlarda namoyon boʻlish 
shakllari lingvistik hamda funksional nuqtayi nazardan yoritilgan. Xususan, ayrim yuridik terminlarning bir 
vaqtning oʻzida turli huquq sohalarida qoʻllanishi natijasida yuzaga keladigan maʼno kengayishi va terminologik 
polisemiya masalalari misollar asosida tahlil qilingan. Shu bilan birga, huquqiy munosabatlarni aniq ifodalashda 
qarama-qarshi maʼnoli terminlar – antonimlarning oʻrni, ularning huquqiy kategoriyalar va tushunchalarni 
farqlashdagi ahamiyati koʻrsatib berilgan. Maqolada yuridik terminlar tizimida sinonimiya, antonimiya 
va polisemiya hodisalarining oʻzaro bogʻliqligi, ularning huquqiy nutq aniqligi va uslubiy taʼsirchanlikni 
taʼminlashdagi vazifasi ilmiy jihatdan asoslangan. Shuningdek, yuridik terminologiyani meʼyorlashtirish, huquqiy 
hujjatlarda bir xil terminlardan izchil foydalanish hamda huquqiy kommunikatsiya samaradorligini oshirishda 
terminlarning semantik xususiyatlarini chuqur oʻrganish zarurligi taʼkidlangan. Tadqiqot natijalari oʻzbek 
yuridik terminologiyasining nazariy va amaliy masalalarini oʻrganishda, shuningdek, yuridik til madaniyatini 
takomillashtirishda muhim ahamiyat kasb etishi qayd etilgan.

Kalit soʻzlar: lingvistika, leksika, yuridik terminologiya, polisemiya, antonimiya, sinonimiya, huquqiy matn, 
terminologik tizim, koʻp maʼnolilik

ПОЛИСЕМИЯ И АНТОНИМИЯ В УЗБЕКСКОЙ ЮРИДИЧЕСКОЙ ТЕРМИНОЛОГИИ

Гулямова Гулнора Якубовна,
кандидат филологических наук, 

профессор сектора узбекского языка и литературы
Ташкентского государственного юридического университета

Аннотация. В данной статье всесторонне проанализированы особенности формирования, развития 
и практического применения явлений полисемии и антонимии в узбекской юридической терминологии. 
С лингвистической и функциональной точек зрения освещены многозначность юридических терминов, 
их семантическая структура, смысловые отношения и формы проявления в правовых текстах. В 
частности, на основе примеров исследованы вопросы расширения значения и терминологической 
полисемии, возникающие в результате одновременного использования отдельных юридических терминов 
в различных отраслях права. Наряду с этим показана роль антонимов – терминов с противоположным 
значением – в точном выражении правовых отношений, а также их значение для разграничения правовых 
категорий и понятий. В статье научно обоснована взаимосвязь явлений синонимии, антонимии и 
полисемии в системе юридических терминов, а также их функция в обеспечении точности юридической 
речи и её стилистической выразительности. Кроме того, подчёркивается необходимость глубокого 
изучения семантических особенностей терминов в целях стандартизации юридической терминологии, 

последовательного использования единообразных терминов в правовых документах и повышения 
эффективности правовой коммуникации. Отмечается, что результаты исследования имеют важное 
значение для изучения теоретических и практических вопросов узбекской юридической терминологии, а 
также для совершенствования культуры юридического языка.

Ключевые слова: лингвистика, лексика, юридическая терминология, полисемия, антонимия, 
синонимия, правовой текст, терминологическая система, многозначность

POLYSEMY AND ANTONYMY IN UZBEK LEGAL TERMINOLOGY

Gulyamova Gulnora Yakubovna,
Professor of the Department of Uzbek Language and Literature,

Tashkent State University of Law,
Candidate of Philological Sciences

Abstract. This article provides a comprehensive analysis of the formation, development and practical 
application of the phenomena of polysemy and antonymy in Uzbek legal terminology. The polysemy of legal terms, 
their semantic composition, content relationships and forms of manifestation in legal texts are covered from 
a linguistic and functional point of view. In particular, the issues of expansion of meaning and terminological 
polysemy arising from the simultaneous use of certain legal terms in different areas of law are analyzed on the basis 
of examples. At the same time, the role of terms with opposite meanings – antonyms – in the precise expression of 
legal relations is shown, their importance in differentiating legal categories and concepts. The article scienti�ically 
substantiates the interrelationship of the phenomena of synonymy, antonymy and polysemy in the system of legal 
terms, their role in ensuring the clarity and stylistic effectiveness of legal speech. It is also emphasized that it is 
necessary to study in depth the semantic properties of terms in order to standardize legal terminology, consistently 
use the same terms in legal documents, and increase the ef�iciency of legal communication. It is noted that the 
results of the study are of great importance in studying theoretical and practical issues of Uzbek legal terminology, 
as well as in improving the culture of legal language.

Keywords: linguistics, lexicon, legal terminology, polysemy, antonymy, synonymy, legal text, terminological 
system, multiple meanings

Kirish
Mamlakatimizda oʻzbek tili masalasi davlat siyosatining ustuvor yoʻnalishlaridan biri sifatida 

shakllanib rivojlanmoqda. Oxirgi yillarda bu yoʻnalishda amalga oshirilayotgan islohotlar milliy til – 
oʻzbek tilining davlat tili sifatidagi nufuzini oshirish, uning jamiyat hayotining barcha sohalarida toʻliq 
va samarali qoʻllanishini taʼminlashga qaratildi. Avvalo, davlat tili toʻgʻrisidagi qonunchilik bazasi 
mustahkamlandi. Oʻzbek tilining huquqiy maqomi aniq belgilab qoʻyildi va uning davlat boshqaruvi, 
taʼlim, sud-huquq tizimi hamda ommaviy axborot vositalarida qoʻllanishi kengaytirildi. Bu esa til 
siyosatining barqaror amalga oshirilishiga huquqiy asos yaratdi. Ayniqsa, davlat boshqaruvi va rasmiy 
ish yuritish sohasida oʻzbek tilining mavqeyi sezilarli darajada oshdi. Idoralararo hujjatlar, qonun va 
meʼyoriy hujjatlar davlat tilida tayyorlanishi amaliyoti keng yoʻlga qoʻyildi (Mahmudov et al., 1990).

Keyingi paytlarda oʻzbek tilining qator sohaviy terminologiyalarida ham diqqatga sazovor ishlar, 
oʻzgarishlar roʻy berdi, ilmiy tadqiqotlar amalga oshirilmoqda, oʻzbek tilshunosligi muammolariga 
bagʻishlangan ilmiy ishlar tilimizning tarkibiy qismi boʻlmish yuridik terminologiyaning taraqqiyoti, 
uning rivojlanish qonuniyatlari va tamoyillariga bagʻishlangan boʻlib, bu boradagi ayrim dolzarb 
muammolar ilmiy tahlil qilinmoqda.

Mazkur tadqiqotlarda oʻzbek yuridik terminologiyasida tushuncha va nominatsiya aloqalari, 
yuridik terminologiyaning mavzuiy guruhlari, ularning maʼnoviy xususiyatlari, yuridik terminlarning 
ichki va tashqi imkoniyatlari kabi masalalar yoritilgan.

Asosiy qism
Huquqiy davlat qurish, fuqarolik jamiyati yaratishning asosiy tamoyillaridan biri qonun 

ustuvorligini taʼminlash, insonlarning huquqiy manfaatlarini himoya qilishdir. Fuqarolarning qonunga 
qatʼiy rioya qilishining asosiy omili esa qonunlarning aniq, puxta, tushunarli boʻlishidir. Qonunlar tili 

darslik tili kabi sodda va ravon boʻlishi, huquqiy terminlar ilmiy-amaliy jihatdan bir tartibga solingan 
boʻlib, yuridik til talablariga javob berishi, ular mazmun-mohiyatiga koʻra adolatli kuchga ega boʻlib, 
xalq uchun aniq, tushunarli boʻlmogʻi lozim. Shu bois, qonun ijodkorligida, eng avvalo, adabiy til 
normalariga qatʼiy amal qilish shart, aks holda qonun oʻz qimmatini yoʻqotadi. Respublikamiz til 
siyosati tufayli oʻzbek tilshunosligi muammolariga bagʻishlangan qator tadqiqotlarda ona tilimizning 
tarkibiy qismi boʻlmish yuridik terminologiya taraqqiyoti, uning rivojlanish qonuniyatlari va 
tamoyillari, shuningdek, bu boradagi ayrim muammolarni ilmiy tahlil qilishga harakat qilinmoqda. 
Hozirgi kunning eng dolzarb masalalaridan biri sohalar terminologiyasini keng tadqiq qilish, maxsus 
leksikaning maʼnoviy munosabatlarini puxta oʻrganishdir (Mahmudov et al., 2021). 

Har bir milliy tilda ilmiy soha uchun zarur boʻlgan terminologiya dolzarb hisoblanadi. Chunki 
muayyan sohada maʼlum bir tushunchani ifodalaydigan termin ijtimoiy huquqqa ega boʻlib, 
muayyan munosabatni anglatadi. Zamonaviy lingvistikada terminologiya masalalari, xususan, 
yuridik terminologiyaning semantik xususiyatlari alohida ilmiy qiziqish uygʻotmoqda. Chunki 
huquqiy tizimning aniqligi, tushunarliligi va amaliy qoʻllanishi koʻp jihatdan terminlarning 
semantik barqarorligiga bogʻliqdir (Koʻchimov, 1996). Shu nuqtayi nazardan qaraganda, yuridik 
terminologiyada polisemiya (koʻp maʼnolilik) va antonimiya (zid, qarama-qarshi maʼnolilik) 
hodisalarini oʻrganish alohida ahamiyat kasb etadi.

Yuridik terminologiyada polisemiya. Terminlarning oʻzaro munosabatini koʻrsatuvchi lingvistik 
omillardan biri polisemiya, yaʼni koʻp maʼnolilikning mavjudligidir. Taʼkidlash lozimki, oʻzbek adabiy 
tilida polisemiya juda keng tarqalgan hodisa. Shu bilan birga, qator terminologik sistemalarda ham 
koʻp maʼnoli (koʻpincha ikki maʼnoli) terminlardan foydalanib kelinmoqda. Yuridik terminologiya ham 
bundan mustasno emas (Gulyamova, 2019).

Polisemiya – bir soʻz yoki terminning bir nechta maʼnolarni ifodalash qobiliyatidir. Oʻzbek adabiy 
tilida bu hodisa juda keng tarqalgan boʻlib, u tilning tabiiy rivojlanish jarayonida shakllangan semantik 
imkoniyatlardan biri hisoblanadi.

Polisemiya odatda quyidagi omillar bilan bogʻliq:
– maʼno kengayishi; 
– metaforik koʻchish; 
– funksional oʻzgarish; 
– turli sohalarda qoʻllanish. 
Terminologiyada esa polisemiya odatda ijobiy hodisa sifatida baholanmaydi, chunki u aniqlikni 

susaytiradi. Biroq amaliyotda, ayniqsa, yuridik sohada, polisemantik terminlar keng qoʻllanadi. 
Yurisprudensiyada polisemiya hodisasi oʻziga xosdir (Yatsyuk, 1992). 

Yuridik terminologiyada polisemiya asosan bir terminologik tizim (sistema) ichida yoki 
umumadabiy til hamda terminologiya oʻrtasidagi munosabat va farqda namoyon boʻladi. Muhim 
jihat shundaki, baʼzi terminlar umumadabiy tilda bir maʼnoda, yuridik tizimda esa boshqa maʼnoda 
qoʻllanadi (Rahmonqulov, 2003). Bu holat chalkashlikka sabab boʻlishi mumkin. Masalan, “hakam” 
termini umumadabiy tilda tanlov gʻolibini aniqlovchi mutaxassis boʻlsa, huquqiy termin sifatida esa 
“hakam” odatda tara�lar oʻrtasida kelib chiqqan nizo yoki bahsni mustaqil ravishda koʻrib chiqib, 
adolatli, xolis qaror qabul qiluvchi shaxs yoki sudyalar kollegiyasini anglatishi mumkin. Bu termin, 
ayniqsa, hakamlik sudi (arbitraj) sohasida keng ishlatilib, arbitraj va protsessual munosabatlarda 
maxsus subyektni ifodalaydi. Shu sababli bu holatni ichki polisemiya deb emas, balki kontekstga 
bogʻliq semantik farq sifatida baholash maqsadga muvo�iq.

Yuridik terminlar tizimida semantik jihatdan koʻp maʼnoli birliklar salmoqli oʻrin egallaydi. Baʼzi 
yuridik terminlarni olib koʻraylik. Ayblov: 1. Jinoiy javobgarlikni isbotlashga qaratilgan protsessual 
faoliyat. 2. Ayblov qarorining mazmuni yoki xulosasi. 

Garov: 1. Majburiyatni taʼminlash vositasi. 2. Garovga qoʻyilgan mulk haqidagi hujjat. 
Jarima: 1. Pul undirish chorasi. 2. Jinoiy jazo. 3. Maʼmuriy jazo. 
Norezident: 1. Xorijda yashovchi shaxs. 2. Chet el yuridik shaxsi. 3. Vakolatxona. 
Bu misollar yuridik terminologiyada polisemiya tizimli ravishda mavjud ekanini koʻrsatadi.

Yuridik tilda polisemiya faqat yakka emas, balki birikma terminlarda ham uchraydi (Ahmedov 
& Bektemirov, 2002). Masalan: Aralash banklar: 1. Chet el kapitali ishtirokidagi banklar. 2. Davlat va 
xususiy kapital asosidagi banklar. 

Bilvosita dalil: 1. Mantiqiy isbot turi. 2. Huquqiy protsessdagi dalil shakli.
Jismoniy shaxs: 1. Fuqaro. 2. Huquq subyekti sifatida alohida shaxs. Bu holat yuridik tilda semantik 

murakkablik mavjudligini koʻrsatadi. Oʻzbek yuridik terminologiyasida xalqaro terminlar ham 
muhim oʻrin tutadi. Ularning ayrimlari ham polisemantik xususiyatga ega: menejer – boshqaruvchi, 
tashkilotchi; viza – kirish ruxsatnomasi yoki hujjatni tasdiqlovchi belgi; vaucher – mulkiy huquq yoki 
kafolat hujjati; kassatsiya – sud qarorini qayta koʻrib chiqish jarayoni. Mazkur terminlar turli huquqiy 
va iqtisodiy kontekstlarda turlicha maʼnolarda qoʻllanadi. 

Yuridik terminologiyada antonimiya. Terminlarning oʻzaro munosabatini tasdiqlovchi sabablardan 
biri antonimiyadir. Yuridik terminologiyada ham antonim terminlarning boʻlishi tabiiydir.

Antonimiya – zid maʼnoli soʻzlar oʻrtasidagi munosabatdir. Yuridik terminologiyada bu hodisa ham 
juda keng tarqalgan, chunki huquq tizimining oʻzi zidliklar asosida qurilgan:

qonuniylik – noqonuniylik;
aybsiz – aybdor;
daʼvogar – javobgar;
adolatli – adolatsiz.
Yurisprudensiyada antonimlarni quyidagi turlarga boʻlish mumkin: yakka termin antonimlari: 

aybsiz – aybdor, rezident – norezident; birikma va yakka antonimlar: qonuniylik – qonuniy emaslik, 
noqonuniy; birikma antonimlar: adolatli hukm – adolatsiz hukm.

Tilning antonimiya hodisasi huquqiy tizimning mantiqiy asoslarini ifodalaydi. Qiziq jihat 
shundaki, yuridik terminologiyada antonimlar koʻp hollarda sinonimik munosabatlar bilan bogʻliq. 
Yaʼni bir antonim qator ichidagi har bir terminning oʻzi ham sinonimlarga ega boʻlishi mumkin. 
Masalan, aybdor – aybsiz antonim juftligidagi “aybdor” terminiga jinoyatchi, qonunbuzar, muqassir
kabi yaqin maʼnoli birliklar, “aybsiz” terminiga esa oqlangan, beayb, noayb kabi sinonimlar 
qoʻllanishi mumkin; qonuniy – gʻayriqonuniy antonim juftligida “qonuniy” termini legal, huquqiy 
asosli kabi, “gʻayriqonuniy” termini esa noqonuniy, qonunga zid, illegal kabi sinonimik birliklar bilan 
ifodalanadi. Bu holat terminologiyani yanada murakkablashtiradi va uni tizimlashtirish zaruratini 
yuzaga keltiradi, yuridik terminologiyada leksik munosabatlarning oʻzaro chambarchas bogʻliq 
ekanini, yaʼni antonimiya va sinonimiya bir-birini toʻldiruvchi hodisa sifatida namoyon boʻlishini 
koʻrsatadi.

Xulosa
Demak, oʻzbek yuridik terminologiyasida polisemiya va antonimiya keng tarqalgan lingvistik 

hodisalardan hisoblanadi. Polisemiya terminlarning bir nechta maʼnoda qoʻllanishini ifodalasa, 
antonimiya huquqiy tushunchalarning oʻzaro zid maʼno asosida shakllanganini koʻrsatadi. Bu hodisalar 
yuridik tilning boyligi va funksional imkoniyatlarini namoyon etsa-da, ayrim holatlarda huquqiy 
matnlarni talqin qilishda murakkabliklarni ham keltirib chiqaradi. Ayniqsa, polisemik terminlarning 
turli kontekstlarda turlicha maʼno anglatishi huquqni qoʻllash amaliyotida noaniqlikka sabab boʻlishi 
mumkin. Shuningdek, antonim terminlar huquqiy munosabatlarning qarama-qarshi jihatlarini aniq 
ifodalashda muhim vosita sifatida xizmat qiladi.

Tadqiqotlar shuni koʻrsatadiki, yuridik terminologiyada aniqlik va bir maʼnolilikni taʼminlash 
muhim ahamiyatga ega. Shu maqsadda terminlarni ilmiy asosda standartlashtirish, polisemiyani 
imkoni qadar cheklash, sohaviy izohli lugʻatlar yaratish hamda terminlarning kontekstga bogʻliq 
maʼnolarini aniqlash tizimini takomillashtirish zarur. Bundan tashqari, yuridik terminlarning yagona 
meʼyor asosida qoʻllanishi huquqiy hujjatlarning mazmunan aniq va tushunarli boʻlishini taʼminlaydi. 
Natijada yuridik tilning aniqligi, mantiqiyligi va samaradorligi ortadi, huquqiy muloqot sifati yanada 
yuksaladi.

